
Resumo

Exponse un caso de manexo experimental da acacia ne-
gra (Acacia melanoxylon) nunha parcela do monte vecifial
de Coruxo afectada polos incendios de 2017, simultanean-
do o control manual da especie invasora coa plantacion de
arbores e arbustos autodctonos no interior do propio aca-
cial. O obxectivo destes traballos € a restauracion dunha
area afectada polo lume, substituindo a masa de acacias
por unha formacion forestal de caracter autéctono.

Palabras chave: Acacia melanoxylon, bioinvasoras, restau-
racion ecoloxica, actuacions post-incendios, montes veci-
fais, xestion da sombra.

Introducion

Os incendios que sufriu Galiza este verdn de 2025,
afectando nesta ocasién principalmente o interior ou-
rensdn, puxeron outra vez no centro do debate social
a problemdtica dos incendios forestais. Os grandes
lumes estdn a arrasar o noso territorio cunha virulen-
cia crecente, consecuencia -entre outros factores- do
abandono do rural, dos monocultivos de especies alta-
mente inflamables e da progresion implacable do cam-
bio climdtico. Estre os multiples impactos que estas
catistrofes estdn a ocasionar, encéntranse a erosion e
degradacion dos solos e a expansién de especies exdti-
cas de alto potencial invasor, como son o eucalipto e
diversas especies do xénero Acacia.

Abstract

This study presents a case of experimental management
of Australian blackwood (Acacia melanoxylon) in a plot of
the Coruxo communal forest affected by the 2017 fires.
This combined manual control of the invasive species with
the planting of native trees and shrubs within the acacia
forest itself. The objective of this work is to restore an area
affected by the fire, replacing the acacia stand with a na-
tive forest.

Keywords: Acacia melanoxylon, bioinvasive species, eco-
logical restoration, post-fire interventions, communal fo-
rests, shade management.

A recuperacién das —cada vez mdis extensas—
superficies devastadas polos incendios forestais (espe-
cialmente polos GIF ou Grandes Incendios Forestais,
aqueles que superan as 500 hectdreas) representa un
dos maiores retos ambientais que temos que enfron-
tar nestes momentos. A capacidade de adaptacion do
noso territorio ao novo escenario de crise ambiental
global e a produtividade dos nosos ecosistemas depen-
derd de como abordemos este desafio.

Neste artigo tratamos unha experiencia de restau-
racion ecoldxica activa que estamos a levar a cabo
desde a Comunidade de Montes Vecinais de Coruxo,
nun terreo que resultou invadido pola acacia negra
tras os incendios de 2017.

1. A acacia negra

O xénero Acacia comprende a nivel mundial 1.082
especies descritas na actualidade (J. Murphy & Maslin,
2023), a maior parte das cales habitan no subconti-
nente australiano. Algunhas estdn a mostrar un com-
portamento invasor en diversas dreas do planeta, como
acontece coas 18 especies de acacias australianas rexis-
tradas na Base de Datos Mundial de especies invasoras
da UICN. Iberia occidental (Galiza e Portugal) ¢, con
diferenza, o territorio europeo mdis afectado pola ex-
pansién incontrolada de acacias, sumando actualmente
8 especies de cardcter invasor (Lorenzo ez al., 2010a).

A acacia negra (Acacia melanoxylon), orixinaria dos
bosques do sueste de Australia e Tasmania, ¢ unha das
mdis problemdticas'. Actualmente, a stia drea de distribu-
cién mundial estendeuse a Nova Zelandia, Sudifrica, In-
dia, Canad4, EEUU, Arxentina, Chile e amplas rexiéns
do suroeste europeo. Na Peninsula ibérica, a acacia negra
distribiese fundamentalmente ao longo de Portugal, li-
toral atlintico galego e puntos do cantébrico (MITECO,
2018). En Galiza a acacia negra ¢, despois da mimosa
(Acacia dealbata), a especie méis abondosa do xénero.

Factores climdticos e edéficos estarian a favorecer
a propagacion da acacia negra por gran parte do noso
territorio: un clima hiumido, temperaturas suaves (con
escasas xeadas) e uns substratos acedos na maior parte
dos nosos solos (Vieites Blanco & Gonzilez Prieto,
2020). A acacia negra ¢é tolerante coa escaseza de re-
cursos, e ten a capacidade ademais de captar nitroxeno
atmosférico mediante asociaciéns con bacterias fixa-
doras deste elemento, que a acacia acolle en nédulos
das raices (Lorenzo & Rodriguez-Echevarria, 2015).
Por outra parte, a descomposicion de filodios e flores
xera 4cidos fenélicos con potentes propiedades alelo-
paticas (Riveiro & Reyes, 2024) que inhiben a xermi-
nacién e crecemento das especies autéctonas (Gonza-
lez et al., 1995; Hussain et al., 2011).

Outro factor que estd a resultar determinante na
expansion da acacia negra nos nosos montes ¢ a in-
cidencia dos incendios forestais (Vieites Blanco &
Gonzalez Prieto, 2020). O Noroeste ibérico é, preci-
samente, a rexién europea mdis golpeada polo lume.
As sementes da acacia negra —especie altamente piré-
fita— xerminan de maneira masiva unha vez que son
expostas 4s altas temperaturas que se producen nun
incendio, podendo acadar nestas condiciéns taxas de
xerminacién de ata un 90% (Ardn ez /., 2017). A aca-
cia negra produce, ademais, unha altisima cantidade

1 hteps://www.miteco.gob.es/content/dam/miteco/es/biodi-

versidad/temas/conservacion-de-especies/mtjacaciamelanoxylon_

tcm30-201334.pdf

de sementes que se acumulan no banco de sementes
do chan, nas camadas superiores do solo, con concen-
traciéns que se achegan ds 50.000 sementes por metro
cadrado (Gibson ez al., 2011). A persistencia destas
sementes ¢ realmente asombrosa. Considérase que po-
den permanecer viables por periodos superiores aos 50
anos. Destacamos en particular o caso dunha semente
de acacia negra, conservada nun museo sueco, que foi
sometida en 2008 a un test de xerminacién, dando
lugar a unha pldntula de acacia perfectamente viable.
A semente fora apanada no norte de Africa... 151 anos
antes! (Leino & Edqvist, 2010).

Figura 1. Secado selectivo de acacias negras na parcela experi-
mental do Viveiro.

Despois dun incendio, as pldntulas de acacia negra
forman masas densas que medran con rapidez, benefi-
cidndose do aumento temporal da fertilidade do solo
que proporcionan as cinsas. Nestes novos acaciais, a
acacia negra aparece mesturada con frecuencia co eu-
calipto branco (Eucalyptus globulus), reproducindo un
tipo de formacién forestal caracteristico de dreas do
sur australiano. Nestas masas arbdreas exéticas, o eu-
calipto ¢ a especie dominante, mentres a acacia negra
ocupa o estrato arborescente inmediatamente inferior.
A expansion incontrolada da acacia negra estd a pro-
vocar un importante impacto ambiental, afectando
-entre outros factores- 4 paisaxe, 4 biodiversidade?, ao
ciclo da auga e dos nutrientes, ¢ ds propiedades fisicas,
quimicas e biol6xicas dos solos (MITECO, 2018).

Estas masas de eucalipto e acacia nacidas tras os in-
cendios —que presentan unha altisima carga de com-
bustible e resultan, ademais, altamente inflamables—

2 https://www.gciencia.com/medioambiental/as-acacias-ameazan-
os-bosques-atlanticos-producen-unha-perda-clara-de-biodiversidade/

favorecen 4 stia vez a propagacion virulenta de novos
incendios forestais, incendios que, novamente, activan
os bancos de sementes aéreos ou eddficos de eucalip-
tos ¢ acacias. Créase deste modo un circulo vicioso de
consecuencias catastréficas, tanto a nivel ambiental
como econdémico, xerando ademais un contorno moi
perigoso para a seguridade das persoas. Nestas condi-
ciéns, a vexetacién nativa é desprazada polas especies
exéticas. Debido 4 forte competencia que exercen estas
tltimas, as especies autdctonas perden a capacidade de
recuperarse por si mesmas (Ardn et al., 2017). Asi, faise
necesaria unha restauracién activa do territorio como a
que estamos a realizar, controlando as especies invasoras
e reintroducindo as autéctonas (Le Metre et al., 2011).

A acacia negra presenta unha capacidade practi-
camente ilimitada de rebrote en tronco e raices, bro-
tando vigorosamente tras cada corte. Esta propiedade,
unida 4 elevadisima persistencia dos bancos de semen-
tes, dificulta enormemente o control desta especie.
A aplicacién de herbicidas sistémicos sobre as partes
verdes da planta é o método de loita mdis empregado,
debendo repetirse no tempo ata acadar o secado total
de abrochos e pldntulas. Esta técnica de control, moi
agresiva, provoca a contaminacién de solos e cursos de
auga. Outras opciéns convencionais de menor impac-
to son a aplicacién selectiva de herbicida nos cortes,
ou a sta introducién coa axuda de trades nos troncos.
Os métodos de control ecoléxicos evitan, polo contra-
rio, a liberacién de biocidas no medio natural. E este o
caso da técnica alternativa que imos describir ao longo
deste artigo. O control da acacia negra, en todo caso,
supén un importante custo econémico para a xestiéon
do territorio. No caso galego, o peso dos traballos de
control da acacia negra estd a recaer maioritariamente
nas comunidades de montes vecinais.

No futuro, o cambio climdtico poderfa favorecer
un aumento importante da drea de distribucién da
acacia negra, debido ao incremento da temperatura
media (que permitiria a migracién de Acacia mela-
noxylon cara a dreas do interior e de maior altitude) e
a un aumento na frecuencia e virulencia dos incendios
forestais (Vieites Blanco & Gonzilez Prieto, 2020).

1.2. O incendio de 2017

O 15 de outubro de 2017 un grande incendio fo-
restal calcinou o 73% do monte vecifial de Coruxo,
arrasando en total unha superficie superior 4s 1.800
hectdreas. Foi un dos dous Grandes Incendios Fores-
tais (GIF) que afectaron o contorno da cidade de Vigo
aquel fin de semana fatidico. Este lume ficou gravado
na nosa memoria, pois, ademais de importantes prexui-
zos ambientais e econémicos, ocasionou numerosas si-
tuacions de perigo e a perda de 3 vidas humanas.

Unha vez extinguido o incendio, moitas persoas
responderon 4s convocatorias de voluntariado am-
biental realizadas polo concello de Vigo e as comuni-
dades de montes afectadas. Os traballos tifan como
obxectivo conter os procesos de erosién que habian
de suceder aos lumes.

O incendio provocou no monte de Coruxo -¢ nos
demais montes afectados- a multiplicacién masiva do
eucalipto branco e da acacia negra. Foi unha expan-
sién sen precedentes de bioinvasoras que transformou
radicalmente a paisaxe. En poucos anos, o mosaico de
fincas forestais de propiedade particular, maiormente
abandonadas, que ocupan principalmente as partes
medias e baixas dos nosos montes (denominadas lo-
calmente tomadas), convertéronse nunha masa mixta
de drbores aléctonas medrando en altisima densidade.
Nos montes vecinais en man comun, a existencia dun-
ha xestién activa do territorio corrixiu en parte este
proceso de degradacién ecoldxica e forestal.

Na Comunidade de Montes Vecifais de Coruxo, o
impacto producido polo incendio de 2017 impulsou
un cambio de paradigma na xestién do monte vecinal.
Asi, logo desta catdstrofe acelerdronse os traballos de
substitucién de especies exdticas invasoras por bosque
autdctono, mais resistente e resiliente fronte aos in-
cendios forestais. Desta maneira, o novo Proxecto de
ordenacién do monte vecifial contempla unha impor-
tante reducién da superficie ocupada polo eucalipto,
asi como a recuperacién do bosque nativo mediante a
accién combinada de novas plantaciéns e o acompa-
fiamento da rexeneracién natural.

A

Figura 2. Inflorescencias e filodios en acacia de 4 anos.

Neste proceso, a maior dificultade que encontra-
mos é o control da acacia negra, especie que -en maior
ou menor medida- estd presente practicamente en
todo o monte vecifial, que ten unha extensién total de
240 ha. Na maior parte desta superficie, o método que
estamos a seguir é o corte das acacias seguido da apli-
cacion selectiva de herbicidas sistémicos. Os traballos
de contencién da acacia negra esixen un importante
esforzo econdémico, e consomen moitas horas de tra-
ballo da brigada da comunidade. O control manual,
alternativo ao quimico, esixe un esforzo moito maior
en tempo e recursos, polo que estd limitado nestes mo-
mentos a unha parcela experimental localizada entre
os lugares do Viveiro, Leixeade de Abaixo e O Pontén.

o -

Figura 3. Traballos de estabilizacion do solo, tras o incendio de 2017.

Material e métodos

Describimos a continuacién unha experiencia de
restauracion ecol6xica post-incendio que a Comuni-
dade de Montes Vecifiais de Coruxo (Vigo) estd a rea-
lizar desde 2017 nunha parcela experimental de 2,2
ha, afectada polo lume. Os traballos de restauracién
integran métodos alternativos de manexo da acacia
negra e de plantacién de especies autdctonas.

A parcela sitdase entre os 170 e os 200 m de alti-
tude, sendo atravesada por dous pequenos cursos de
auga permanentes que conflien no seu interior. Ro-
deada de propiedades particulares invadidas de euca-
liptos e acacias, nas sdas estremas enlaza, emporiso,
coa superficie principal de monte vecinal. Esta dispo-
sicion espacial confirelle un especial valor como po-
tencial corredor ecoldxico e futuro cortalumes verde.

Nos anos 60 do século pasado, as marxes do regato
principal que atravesa a parcela foron repoboadas polo

concello de Vigo con acacia negra. Cando, 30 anos
despois, a propiedade do monte foi recuperada pola
comunidade local de Coruxo, esta irea encontrabase
poboada por unha masa compacta da especie invasora.
Talada e controlada por métodos convencionais —que
incluiron naquel momento o tratamento de rebentos e
pldntulas con herbicidas sistémicos—, foi colonizada
posteriormente polo eucalipto branco (Eucalyptus glo-
bulus). A acacia negra ficou confinada nas propiedades
particulares lindeiras, mentres esta drea de monte veci-
fial era destinada 4 explotacién comercial de eucalipro.

2.7. Primeiras actuacions

Tras o incendio de 2017, a actual parcela experi-
mental foi identificada pola Comunidade de Montes
de Coruxo como unha das dreas con maior risco de
erosion do monte vecinal. Por este motivo, o dia 4 de
novembro daquel ano foi obxecto de intervenciéns
de estabilizacién do solo e contencién da erosién
(Alloza et al., 2014). As técnicas aqui utilizadas foron
a aplicacién de mulching de palla cubrindo a super-
ficie do solo, a instalacién de bio rolos nas pendentes
madis pronunciadas e de barreiras de troncos nos lei-
tos. Estes traballos foron posibles grazas 4 participa-
cién de gran nimero de voluntarias e voluntarios. As
barreiras instaladas tiveron que enfrontarse un mes
despois a unha proba extrema, cando, nunha xorna-
da de decembro, se produciron precipitaciéns préxi-
mas aos 100 1/m?, que provocaron violentas escorras.
A pesar da gravidade do evento, puidemos observar
como unha parte importante dos sedimentos foron
interceptados polas estruturas de proteccion.

2.2. Bioinvasoras

Agardébanos porén un novo desafio. Trinta dias
despois do lume, observamos a emerxencia masiva de
pldntulas de Acacia melanoxylon na parcela, nacidas a
partir do banco de sementes do solo. Por se isto fose
pouco, numerosas sementes de eucalipto branco (Eu-
calyptus globulus), chegadas desde propiedades parti-
culares contiguas, xerminaron na mesma superficie.
O nacemento masivo das duas especies australianas
anunciaba un novo e inminente impacto ambiental.
Emporiso, descubrimos tamén que os propios mantos
de acacias emerxentes aumentaban a rugosidade do
chan, e retifian con eficacia os sedimentos arrastrados
polas escorras (Moreira ez al., 2010). Decidimos que
ainda non era 0 momento de eliminalas.

Ademais, a medida que as acacias medrasen pode-
rfan aportar outros beneficios ao solo, como restos orgd-
nicos -proporcionando un nutritivo mulching natural-,
ou a estabilizacién e descompactacién do solo por me-
dio dun extenso sistema radicular. Asi mesmo, a pre-

senza das acacias, debidamente xestionadas, poderia fa-
vorecer o crecemento das drbores autéctonas plantadas.
Semellaba unha idea moi arriscada, mais os planténs
poderfan medrar deste modo nun ambiente semifores-
tal con temperaturas atenuadas, menor intensidade de
vento, unha maior humidade ambiental e con protec-
cién fronte 4 radiacién solar directa, nun ambiente de
crecemento, en definitiva, mdis «amable». Ademais, as
drbores autdctonas poderfan beneficiarse dun xeneroso
aporte de materia orgdnica e de diversos nutrientes ce-
didos polas acacias, entre eles o nitréxeno.

Por outro lado, a permanencia temporal das aca-
cias comportaba importantes riscos, como a compe-
tencia polos recursos coas drbores plantadas -as acacias
consomen, por exemplo, elevadas cantidades de auga
(Lorenzo & Rodriguez-Echeverria, 2015)- ou a pro-
ducidén de agresivos compostos alelopdticos que pode-
rfan impedir a xerminacidn de sementes autéctonas, o
crecemento do sistema radicular das drbores plantadas
ou afectar os fungos simbiéticos que establecen rela-
ciéns mutualistas coas especies autdctonas.

As formas de control convencionais consistirfan,
neste caso, na eliminacién total das acacias con her-
bicidas sistémicos, mediante a fumigacién das plin-
tulas. Os métodos alternativos existentes aconsellarian
arrancar as acacias manualmente nos primeiros anos,
ou agardar a que as acacias dominantes engrosasen
para poder secalas todas de maneira manual, mediante
a técnica do descascado. Mais nés optamos por experi-
mentar un método alternativo propio, distinto aos co-
fiecidos. Foi o principio dunha experiencia que come-
zamos tras o incendio de 2017, e que 8 anos despois
ainda contintia. Carecendo dun modelo de referencia,

Figura 4. Masa de acacias clareada, baixo as cales foron planta-
dos acivros (llex aquifolium) e carballos (Quercus robur).

as decisions que tomamos basedronse na observacién
dos procesos naturais e na monitorizacién das accions
que levamos a cabo na parcela, realizando unha xes-
tién adaptativa, de aprendizaxe e axuste.

Hai que engadir que a presenza de eucaliptos di-
ficultaba o manexo da parcela, pois esta especie pre-
senta un crecemento mdis vigoroso que o da propia
acacia. Carece, ademais, dalgins dos potenciais be-
neficios que poderia aportar aquela, como a fixacién
de nitréxeno ou a proteccién fronte ao sol. Deste
modo, a primeira accién de xestién de bioinvasoras
que realizamos dirixiuse 4 erradicacién do eucalipto.
O control e eliminacidn total desta especie na parcela
conseguiuse mediante o arrancado manual (mentres
foi posible debido ao seu pequeno tamafio) e pos-
teriormente cortando os eucaliptos restantes e des-
truindo os seus rebentos. O inicio destes traballos
coincidiu no tempo coa creacién dun voluntariado
ambiental propio da comunidade, que estd a resultar
chave na xestién desta parcela experimental.

2.3. Xestionando a acacia negra

Eliminado o eucalipto, enfrontdmonos a un reto
infinitamente maior: xestionar a acacia negra. Tras
unhas probas iniciais, decantdmonos polo clareo da
masa de acacias como primeira forma de control da
especie, reducindo asi a elevadisima densidade inicial
que presentaba. Estas rozas selectivas, executadas por
traballadores ¢ membros da comunidade de montes
de maneira periddica (unha vez ao ano), realizanse coa
axuda de motorrozadoras manuais. E preciso que estas
rozas persistan no tempo mentres existan acacias novas
na parcela, e as frondosas autéctonas non acaden ainda
a tanxencia de copas. As acacias cortadas permanecen
vivas nunha alta proporcién, mais o ambiente de semi-
sombra que se crea, debido 4 permanencia dos exem-
plares dominantes da especie, resta vigor aos rebentos.

En paralelo, repoboamos a parcela con especies
caracteristicas do bosque autéctono galego. Debido a
que partiamos dunha situacién inicial de predominio
absoluto de especies de cardcter exdtico invasor (entre
as cales se encontraba tamén a herba tintureira, Phyro-
lacca americana, naquel entén moi comun na parcela)
e a que o rexenerado natural de especies autdctonas era
entén moi pobre, optamos por reforestar a parcela cun-
ha estratexia mixta: plantacion de drbores e arbustos
autdctonos nos solos de mellor calidade e sementeira
directa de landras de quercineas no resto da parcela.

A sementeira de 5.000 landras, realizada en 2019,
deu pobres resultados no interior do acacial. Atribui-
mos este fracaso 4s potentes propiedades alelopdticas
de Acacia melanoxylon. De modo que abandonamos

a sementeira como método de reforestacién, e cen-
trimonos na plantacién de drbores e arbustos au-
toctonos. As plantaciéns realizdronse ao longo de 7
anos, de maneira gradual, sendo importante destacar
que as plantas foron introducidas no interior da masa
de acacias, previamente clareada. As densidades de
plantacién foron altas, oscilando entre os 1.111 e os
2.500 exemplares por hectérea.

A parcela, por outra parte, é heteroxénea, presen-
tando diferentes exposiciéns, gradientes de profun-
didade de solo e de humidade, etc. Por este motivo,
decidimos incluir unha ampla variedade de especies
autéctonas. Entre as especies seleccionadas figuran o
carballo (Quercus robur), a sobreira (Quercus suber), o

Figura 6. Descascado de acacia negra, realizado polo voluntaria-
do ambiental da comunidade.

castineiro (Castanea crenata x Castanea sativa), o amiei-
ro (Alnus glutinosa), o freixo (Fraxinus angustifolia, Fra-
xinus excelsior), o bidueiro (Betula pubescens), a cerdeira
(Prunus avium), o pradairo (Acer pseudoplatanus), o
acivro (Ilex aquifolium), a abeleira (Corylus avellana)
ou o érbedo (Arbutus unedo). En menor medida, plan-
tdronse tamén faias (Fagus sylvatica), olmos de mon-
tafia (Ulmus glabra), teixos (Taxus baccara) e outras
drbores e arbustos nativos. As drbores plantadas foron
protexidas con barreiras fisicas construidas con restos
de acacias cortadas, para asi reducir os danos que esta-
ban a ocasionar os ungulados salvaxes (corzo e xabaril).

Acompafar estas plantaciéns (que se encontran
mergulladas, non o esquezamos, no interior dunha
masa de bioinvasoras) e xestionar simultaneamente a
acacia negra constitufu desde os primeiros momentos
todo un desafio. Unha vez realizadas as primeiras rozas
selectivas e reducida a densidade de acacias, os exem-
plares de acacia que continuaban en pé aumentaron
de tamano, incrementando o didmetro dos troncos.
Nese momento incorporamos o secado selectivo de
acacias mediante a técnica do descascado. Este labor
¢ realizado regularmente polo voluntariado ambien-
tal da comunidade, nas épocas do ano mdis axeitadas
(preferentemente, durante a primavera).

Figura 7. Exemplar novo de faia (Fagus sylvatica) baixo o novo
dosel protector de bidueiros (Betula pubescens).

Mediante o secado selectivo de pés dominantes de
acacia negra reducimos progresivamente o ndimero
de drbores invasoras, liberamos da competencia mdis
proxima 4s drbores plantadas e eliminamos pés de
acacia produtores de semente (observamos que a par-
tir do 4° ou 5° ano de vida as acacias comezan a flore-
cer). E importante advertir que este secado de acacias
non pode ser masivo pois, de ser asi, modificarianse
drasticamente as condicidéns microclimdticas que en-
volven ds drbores plantadas (prexudicando especial-
mente as especies mdis sensibles ao sol). Ademais, a
maior radiacién solar entrante promoveria un rebrote
mdis vigoroso das acacias rozadas.

En resumo, o manexo alternativo que estamos
aqui a describir poderia encaixar moi ben dentro dun
concepto propio da xestién forestal e da xardinerfa: a
xestién da sombra, unha xestién condicionada polo
distinto temperamento das especies plantadas. Asi,
a intensidade dos labores que realizamos, por exem-
plo, 4 volta de bidueiros ou salgueiros (especies que
precisan dunha exposicién total 4 radiacién solar) é
moito maior que a que realizamos arredor de faias ou

teixos (tipicas especies de sombra). Ademais, dentro
do acacial plantamos de maneira alterna especies pio-
neiras de crecemento rdpido e drbores e arbustos de
crecemento lento, mdis sensibles ao sol, configuran-
do unha matriz emerxente de especies autdctonas de
crecemento rdpido dentro da matriz de bioinvasoras.
Deste modo, unha vez desaparecidas as acacias toma-
rdn o relevo as drbores autctonas de crecemento mais
rapido, que se erixirdn en novas drbores nutrices.

Resultados

No momento de redactar este artigo, a experiencia
de xestién da acacia negra na parcela do Viveiro estd
préxima a cumprir os 8 anos. Se ben o manexo da
acacia negra estd a realizarse no conxunto da parcela
desde o principio da intervencidn, as plantacidns de
drbores e arbustos autéctonos executdronse de manei-
ra progresiva entre os anos 2018 e 2024. Estas plan-
taciéns inicidronse nas ribeiras dos dous regatos que
atravesan a parcela ascendendo posteriormente, de
maneira gradual, polas ladeiras, finalizando o dltimo

ano no perimetro da drea experimental.

Figura 8. Area consolidada da parcela, en maio de 2025. O bidueiro (Betula pubescens) é a nova especie predominante no estrato arbéreo;
0 sotobosque esta composto maioritariamente por sanguifios (Frangula alnus) e faias (Fagus sylvatica).

Feita esta consideracién, podemos dicir que nestes
momentos existe unha drea de arborado autdctono
consolidado de aproximadamente 2.100 m* que supo-
fien un 9,5% da superficie total da parcela. Nesta drea
o proceso de substitucién encéntrase moi avanzado,
sendo posible observar como a masa orixinal de aca-
cias negras estd a ser substituida por unha masa mixta
de frondosas autdctonas. As drbores e arbustos nativos
conseguiron acadar aqui a tanxencia de copas, encon-
trindose en condiciéns de controlaren por si mesmos
os escasos brotes de acacia negra que ainda persisten.

Emporiso, se tomamos como referencia a super-
ficie repoboada en 2018 (con drbores que nestes mo-
mentos tefien 7 anos de vida), a superficie consolidada
elévase ata 0 35%. Destacan en particular os elevados
crecementos que presentan algunhas especies, nomea-
damente o bidueiro (Bezula pubescens), con exemplares
que traspasan nalgins casos os 10 metros de altura.
Mais tamén ¢é o caso de drbores de crecemento lento,
como o carballo (Quercus robur), con exemplares que
superan actualmente os 4 m. Outro indicador posi-
tivo da adaptacién destas especies a0 novo contorno
foi a aparicién de fungos simbidticos que establecen
relaciéns mutualistas coas drbores plantadas, como é o
caso de Leccinum scabrum e Amanita muscaria.

No que respecta ao control manual da acacia ne-
gra, sorprendeunos que moitas drbores, cortadas con
motorrozadoras nos traballos de reducién de den-
sidade, non sobrevivisen 4 roza (nalgunhas zonas,
secaron mdis do 50% dos exemplares). Esta sensi-
bilidade inusual da acacia ao corte semella ser mdis
frecuente nas dreas mdis himidas e sombreadas da

Figura 9. Leccinum scabrum, en outubro de 2025. Os fungos mi-
corricicos resultan fundamentais no establecemento de ecosiste-

mas resilientes e funcionais.

parcela. No interior da masa de acacias clareadas,
ademais, os brotes das acacias cortadas presentan
escaso vigor e a xerminacién de novas pldntulas de
acacia quedou inhibida. Esta resposta poderia inter-
pretarse como un mecanismo de autocontrol da es-
pecie en 4reas que xa se encontran ocupadas por ela
mesma, descrito por Ardn et al. en 2017.

Para as acacias de maior didmetro, o método do
descascado revelouse moi eficaz, con porcentaxes de
éxito proximas ao 100% en moitas zonas da parcela.
Pasados 2 ou 3 meses desde a eliminacién da codia no
tramo inferior do tronco (suprimida asi a conducién
de zume floemdtico ata as raices), o sistema vascular
das acacias colapsa definitivamente, desencadedndose
o secado progresivo das drbores descascadas.

Unha dificultade non prevista foi o efecto dos
ventos asociados ds borrascas atldnticas. Estes ventos
ocasionaron a rotura prematura de moitos troncos de
acacia descascadas (debilitados pola exposicién ao ex-
terior da simago), que ainda non concluiran o proceso
de secado e mantifian intacta a capacidade de rebrote.
A pesar do elevado niimero de acacias tronzadas, este
fenémeno non estd a afectar de maneira significativa o
proceso de substitucién por especies autdctonas, pois
mentres este non se consolida ainda precisamos un re-
levo de acacias novas que cumpran temporalmente a
funcién protectora das stias predecesoras.

Nas zonas en consolidacién, o descascado das
tltimas acacias permite o peche de copas dun novo
dosel forestal, constituido, agora si, por drbores au-
toctonas. Baixo esta cuberta redicese considerable-
mente o numero de brotes e pldntulas de acacia. Estas
acacias, de pequeno tamano e escaso vigor, perderon
a capacidade de competir con vantaxe coas drbores
autdctonas. Naquelas dreas onde as drbores nativas
acadaron un maior desenvolvemento e densidade, as
acacias practicamente desapareceron.

Esta transicion estd a verse reforzada por procesos
naturais de dispersion de drbores e arbustos autdcto-
nos, con sementes que proceden en gran parte de ro-
dais préximos (presentes no monte vecinal). Cando
falamos de especies de cardcter pioneiro, como o bi-
dueiro (Betula pubescens) ou o salgueiro (Salix atroci-
nerea), o transporte de sementes ¢ realizado polo vento
(anemocoria). A maior parte das especies utilizan po-
rén a fauna como vehiculo de transporte destes pro-
pagulos (zoocoria). Como exemplos, podemos citar
o sanguifio (Frangula alnus), o sabugueiro (Sambucus
nigra) ou o mesmo carballo (Quercus robur).

Desde os primeiros momentos da intervencidn,
procuramos crear unha estrutura de tipo forestal na

parcela mediante a retencién temporal de acacias.
Esta estrutura, que tifia como obxectivos primeiros a
proteccidn e rexeneracion do solo, asi como facilitar a
instauracién do bosque autdctono, estd a resultar cha-
ve, ademais, no proceso de dispersion de drbores e ar-
bustos nativos. O hébitat creado resulta moi atractivo
para diversas aves forestais, que cumpren unha valiosi-
sima funcién ecol6xica como axentes de dispersién de
sementes (Sobral & Magrach, 2019).

Entre as especies que frecuentan a parcela destacan
o gaio (Garrulus glandarius) —gran sementador de froi-
tos secos, como as landras— e aves fruxivoras, como
o cardeal coman (Pyrrhula pyrrhula) e a papuxa das
amoras (Sylvia atricapilla), moi efectivas na dispersion
de froitos carnosos. As plantulas nacidas grazas a estes
procesos naturais de dispersion estdn a reforzar as plan-
tacions realizadas pola comunidade, incorpordndose 4
parcela grazas a un coidadoso traballo de roza selectiva.

Discusion

Non ¢ ficil valorar un proceso de longo percorrido
coma este, no que se trata de substituir de maneira gra-
dual unha formacion forestal de cardcter exético por ou-
tra autéctona. Neste tipo de dindmicas a medio e longo
prazo, 7 anos semella un intervalo de tempo moi curto.

E, secasi —como expuxemos no apartado an-
terior—, os traballos que estamos a realizar desde a
comunidade estdn a dar xa os primeiros froitos. Os
resultados son mdis evidentes —como era de espe-
rar— naquelas zonas da parcela onde se plantaron
as primeiras drbores, en 2018, sobre todo nas proxi-
midades do regato do Viveiro, onde as caracteristi-
cas de estacién resultaban, ademais, mdis favorables
4 implantacién de drbores nativas. Nesta zona, unha
combinacién de diversas especies de drbores e arbus-
tos autdctonos pechou por fin o dosel arbéreo, dando
lugar a unha formacién emerxente de bosque mixto,
diversa en especies e estratificada. No interior desta
masa, as acacias —agora escasas ¢ de pequeno tama-
flo-— non conseguen competir coas especies nativas.
A maior parte destas acacias poden ser arrancadas,
ademais, con facilidade, como consecuencia quizais
dunha mellora da estrutura do solo.

E esperable que a superficie de bosque consolidado
aumente co paso dos anos nun proceso de substitucién
gradual e ascendente, remontando as ladeiras da parcela
desde as posiciéns actuais nos fondos do val. Este
proceso vai depender da continuidade dos traballos
de acompafamento realizados pola Comunidade de
Montes de Coruxo, coa axuda insubstituible do grupo
de voluntariado ambiental. Tamén dependerd —non
o esquezamos— de que o lume se mantena lonxe da

parcela, tendo en conta que o proceso de configura-
cién dun cortalumes natural ainda estd en marcha.

Un aspecto importante desta experiencia ¢ o segui-
mento continuo das plantaciéns. Conseguimos, asi,
identificar aquelas zonas da parcela onde se estd a pro-
ducir un maior niimero de marras (secado de 4rbores
plantadas), ou onde a adaptacién das pequenas drbo-
res estd a ser mdis problemdtica. Nestes casos, opta-
mos por modificar a distribucién espacial das especies,
substituindo nesas zonas aquelas drbores ou arbustos
que non prosperan por especies de cardcter mdis fru-
gal. A maior dificultade encontrdimola naquelas partes
do perimetro da parcela que presentan uns solos mdis
secos e pobres, de menor profundidade.

Figura 11. A abundancia de madeira morta na parcela favore-
ce a presenza da fauna saproxilica. Vacaloura menor (Dorcus
parallelipipedus).

Nestas situaciéns estamos a incorporar especies
pouco esixentes, como o érbedo (Arbutus unedo). Es-
tas plantaciéns de reforzo ou substitucion son ainda
moi recentes, de modo que teremos que agardar un
tempo para avaliar a sta efectividade. En poucos anos,
saberemos se somos quen de culminar o proxecto nes-
tas zonas perimetrais. Se non fose posible poderiamos
redefinir os limites da parcela, excluindo estas dreas.
Nas zonas que si resultan aptas para o establecemento
do bosque nativo, o modelo de xestién que aqui esta-
mos a propoifer poderia ser unha opcién viable para
o control da acacia negra e a recuperacién do arbora-
do autéctono. A silvicultura convencional expén as
plantaciéns a condiciéns ambientais extremas, e non
ten en conta o temperamento (necesidade de luz) que
presentan as distintas especies nos primeiros estadios
de crecemento. Emporiso, a estrutura xerada median-
te o tipo de manexo alternativo que estamos a realizar
crea unhas condicidns que resultan favorables para a
supervivencia e o crecemento das pequenas drbores
autéctonas. A sta vez, o fortalecemento dos habitats
naturais ten sido sinalado precisamente como unha
das ferramentas mdis eficaces de contencién da aca-
cia negra, pois crea unhas condiciéns de estabilidade
ambiental e de sombra que dificultan a colonizacién
pola especie invasora.

Esta forma de xestién presenta certas caracteristi-
cas que cémpre considerar. Unha das mdis importan-
tes é que precisa dun esforzo importante en horas de
traballo, dado o peso que aqui representan os labo-
res manuais. Demanda, ademais, unha observacién
moi atenta da evolucién das distintas especies, tanto
acacias como drbores plantadas, sobre todo en casos
como o0 noso, onde optamos por implantar unha am-
pla variedade de especies aut6ctonas.

Tendo en conta estes condicionantes, seria aconsella-
ble actuar de maneira prioritaria en parcelas de extension
limitada: estadios iniciais de invasién, marxes de cursos
de auga (zonas estas de especial sensibilidade) ou dreas
con especial potencial para a recuperacién do bosque
autéctono, como fondos de valgada e solos profundos.

Lembremos que a aplicacién de fitocidas propia
do manexo convencional pode ocasionar importantes
prexuizos ambientais, sendo un dos mais graves a con-
taminacién de cursos de auga. Os dous regatos que
atravesan a parcela constitden, precisamente, o h4bi-
tat de interesantes comunidades de anfibios e réptiles,
con especies incluidas no Catdlogo Galego de Especies
Ameazadas, entre as que cabe destacar a saramaganta
rabilonga (Chioglossa lusitanica).

Na experiencia que estamos a expor, o método de
recuperacién do bosque autéctono elixido foi a plan-

tacién, debido 4 escasa presenza de rexenerado natural
na parcela. Porén, nos casos onde si exista un rexe-
nerado natural de especies autdctonas suficientemente
denso, consideramos que a plantacién poderia resultar
desaconsellable. As drbores nacidas de maneira natural
presentan unha capacidade de adaptacién ao contor-
no e un crecemento moi superiores ds plantadas, polo
que unha dindmica de substitucion baseada en proce-
sos naturais de rexeneracién e dispersién de especies
nativas terfa unhas maiores garantias.

Outro método de reforestacién a considerar ¢é a se-
menteira, que presenta vantaxes semellantes 4s do rexe-
nerado natural. Non obstante, haberfa que avaliar a sta
viabilidade no interior dunha masa de acacias (mesmo
sendo estas xestionadas). Os pobres resultados que ob-
tivemos na sementeira de 5.000 landras en 2019 no
interior do acacial (con porcentaxes de xerminacion in-
feriores ao 5%) contrastan cos excelentes rexistros que
acadamos un ano antes, na Unica drea da parcela libre de

Figura 12. Lagarto das silvas (Lacerta schreiberi), especie inclui-
da no Catalogo Galego de Especies Ameazadas, presente na
parcela experimental.

acacias (con porcentaxes de éxito superiores ao 80%).
As potentes propiedades alelopdticas que presenta a aca-
cia negra poderfan facer inviable esta opcién.

Queremos salientar, antes de rematar este artigo,
outra potencialidade que observamos tamén nesta
experiencia de xestién alternativa: o seu atractivo
para programas e actividades de educacién ambien-
tal. Dunha banda, o voluntariado aporta o tipo de
traballo manual e a precisiéon que esixe esta forma
de xestidn; por outro lado, estes labores crean unha
vinculacién emocional das persoas voluntarias co te-
rritorio, nun proceso de restauracién ecoldxica que
ten ademais unha importante carga de aprendizaxe
ambiental, favorecida pola alta biodiversidade que
promove este tipo de intervencidns.

Finalmente, consideramos que experiencias como
esta poderian abrir interesantes vias de investigacion,
que aportarfan unha informacién moi valiosa para
mellorar e —eventualmente— replicar este manexo
alternativo noutros lugares: estudos comparados de
supervivencia e crecemento de drbores autéctonas
con ou sen acompafamento de «acacias nutrices»;
mortaldade de acacias rozadas en distintas condi-
ciéns de densidade; propiedades edéficas dos solos
de parcelas con presenza ou ausencia de acacias (con-
centracién de nutrientes, humidade etc.); variacién
de pardmetros fisicos (como temperatura, velocidade
do vento ou humidade ambiental) dentro e féra da
masa, ou a experimentacién con outras especies do
xénero Acacia, entre outras.

Agardando que esta experiencia esperte a curiosi-
dade e o interese de investigadores/as, xestores/as do
medio natural e da sociedade en xeral, desde a Co-
munidade de Montes de Coruxo continuamos a tra-
ballar na parcela experimental do Viveiro, admirados
pola eclosién de vida e biodiversidade que estamos a
presenciar naquilo que, hai apenas oito anos, era un
terreo ermo e desolado.

Referencias bibliograficas

ArL0zA MILLAN, JOSE ANTONIO, GARCIA BARREDA, SERGI, GIME-
NO, TeEREsA, BaEza BErNA, M. JaimE, VALLEJO CALzADA, V.
RAMON (2013). Guia técnica para la gestion de montes quema-
dos. Protocolos de actuacion para la restauracion de zonas que-
madas con riesgo de desertificacién. Ministerio de Agricultura,
Alimentacién y Medio Ambiente. Madrid. -https://www.
miteco.gob.es/content/dam/miteco/es/biodiversidad/temas/
desertificacion-restauracion/pdfguatcnicaparalagestindemon-
tesquemados_tcm30-479142.pdf

ARrAN, D., Garcia-Duro, J., Cruz, O., CasaL, M. & REyEs,
0. (2017). Understanding biological characteristics of Aca-

cia melanoxylon in relation to fire to implement control

measurements. Annals of Forest Science 74: 61. https://doi.
org/10.1007/s13595-017-0661-y

Hussain, M.I. GonzArez, L. Souto, C. & REicosa, M.J.
(2011). Ecophysiological responses of three native herbs to
phytotoxic potential of invasive Acacia melanoxylon R. Br.
Agroforestry Syst. 83(2): 149-166. https://doi.org/10.1007/
$10457-011-9433-0

GiBsoN, MicHELLE R., RICHARDSON, DaviD M., MARCHANTE,
EL1izaBETE, MARCHANTE, HELIA, RODGER, JaMES G., STONE,
GraHAM N., BYRNE, MARGARET, FUENTES-RAMIREZ, ANDRES,
GEORGE, NicHOLAS, HARRIS, CARLA, JOoHNSON, STEVEN D., LE
Roux, JoHANNES J., MILLER, JoserH T., MUrrHY, DANIEL J.,
Pauw, ANTON, PrREscOTT, MATTHEW N., WANDRAG, ELIZABETH
M., WiLsoN, Joun R. U. (2011). Diversity and Distributions 17
911-933 https://doi.org/10.1111/j.1472-4642.2011.00808 x

GonzALEz, L., Souto, X.C., & Reicosa, M.]. (1995): Allelo-
pathic effects of Acacia melanoxylon R. Br. phyllodes during
their decomposition. Forest Ecology and Management 77: 53-
63. https://doi.org/10.1016/0378-1127(95)03581-T

Lemo, M. & Epqvist, J. (2010). Germination of 151-year old
Acacia spp. Seeds. Genetic Resources and Crop Evolution 57:
741-746. https://doi.org/10.1007/s10722-009-9512-5

Le Martrg, Davip C., MirijaM GAERTNER, ELIZABETE MAR-
CHANTE, EMILIE-JANE ENs, Patricia M. HormEs, ANfBAL
PAUCHARD, PATRICK ]. O’FARRELL, ET AL (2011). Impacts
of Invasive Australian Acacias: Implications for Management
and Restoration. Diversity and Distributions 17(5): 1015—
1029. http://www.jstor.org/stable/41242839.

Lorenzo, P, & RODRIGUEZ-ECHEVERRIA, S. (2015). Cambios provo-
cados en el suelo por la invasién de acacias australianas. Ecosiste-
mas 24(1): 59-66. https://doi.org/10.7818/ECOS.2015.24-1.10

Masuin, B.R. (2001) Introduction to Acacia. /z ORCHARD, A.E.
& WiLsoN, A.J.G. (eds) Flora of Australia 11: 3-13, A. ABRS/
CSIRO Publishing, Canberra.

Mirteco (2018). Catdlogo Espaiiol de Especies Ex6ticas Invasoras:
Acacia melanoxylon R. Br. https://www.miteco.gob.es/con-
tent/dam/miteco/es/biodiversidad/temas/conservacion-de-
especies/mtjacaciamelanoxylon_tcm30-201334.pdf

Mogerra, E, Carry, EX., Sitva, J.S. & Reco, E(2010). Ecologia
do fogo e gestio de dreas ardidas. Isapress, Lisboa, 323 px.

MurrHy, DaNIEL J. & MasuiN, Bruce R. (2023). Aca-
cia, Taxonomy and Phylogeny. In Wattles: Australian
Acacia  Species  Around the World:  27-40. https://doi.
org/10.1079/9781800622197.0002

Riverro, S.E, Cruz, O. & Reves, O. (2024). Are the invasi-
ve Acacia melanoxylon and Eucalyptus globulus drivers of other
species invasion? Testing their allelochemical effects on ger-
mination. New Forests 55: 751-767. https://doi.org/10.1007/
s11056-023-10001-1

SOBRAL, M., & MAGRACH, A. (2019). Restaurando la funcionalidad de
los ecosistemas: la importancia de las interacciones entre especies.
Ecosistemas 28(2): 4-10. https://doi.org/10.7818/ECOS.1737

VIEITES BLANCO, CRISTINA & GONZALEZ PRIETO, SERAFIN (2020).
Invasiveness, ecological impacts and control of acacias in
southwestern Europe: a review. Web Ecology 20: 33-51.
https://doi.org/10.5194/we-20-33-2020

60 Instituto de Estudos Miforans


https://doi.org/10.1007/s13595-017-0661-y
https://doi.org/10.1007/s13595-017-0661-y
https://doi.org/10.1007/S10457-011-9433-0
https://doi.org/10.1007/S10457-011-9433-0
https://doi.org/10.1111/j.1472-4642.2011.00808.x
https://doi.org/10.1016/0378-1127(95)03581-T
https://doi.org/10.1007/s10722-009-9512-5
http://www.jstor.org/stable/41242839
https://doi.org/10.7818/ECOS.2015.24-1.10
https://www.miteco.gob.es/content/dam/miteco/es/biodiversidad/temas/conservacion-de-especies/mtjacaciamelanoxylon_tcm30-201334.pdf
https://www.miteco.gob.es/content/dam/miteco/es/biodiversidad/temas/conservacion-de-especies/mtjacaciamelanoxylon_tcm30-201334.pdf
https://www.miteco.gob.es/content/dam/miteco/es/biodiversidad/temas/conservacion-de-especies/mtjacaciamelanoxylon_tcm30-201334.pdf
https://doi.org/10.1079/9781800622197.0002
https://doi.org/10.1079/9781800622197.0002
https://doi.org/10.1007/s11056-023-10001-1
https://doi.org/10.1007/s11056-023-10001-1
https://doi.org/10.7818/ECOS.1737
https://doi.org/10.5194/we-20-33-2020
https://www.miteco.gob.es/content/dam/miteco/es/biodiversidad/temas/desertificacion-restauracion/pdfguatcnicaparalagestindemontesquemados_tcm30-479142.pdf
https://www.miteco.gob.es/content/dam/miteco/es/biodiversidad/temas/desertificacion-restauracion/pdfguatcnicaparalagestindemontesquemados_tcm30-479142.pdf
https://www.miteco.gob.es/content/dam/miteco/es/biodiversidad/temas/desertificacion-restauracion/pdfguatcnicaparalagestindemontesquemados_tcm30-479142.pdf
https://www.miteco.gob.es/content/dam/miteco/es/biodiversidad/temas/desertificacion-restauracion/pdfguatcnicaparalagestindemontesquemados_tcm30-479142.pdf

	tw-target-text

